
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՑ ԱՆՇԱՐԺ ԵՎ ՇԱՐԺԱԿԱՆ ԳՈՒՅՔ ՀԵՏ ՎԵՐՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆՆ  ԱՆՇԱՐԺ ԳՈՒՅՔ ԱՄՐԱՑՆԵԼՈՒ, ՇԱՐԺԱԿԱՆ ԳՈՒՅՔ ՓՈԽԱՆՑԵԼՈՒ , «ՍՊՈՐՏԻ ԿԱՌԱՎԱՐՄԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԵՎ ՇԱՐԺԱԿԱՆ ԳՈՒՅՔ  ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՓԵՏՐՎԱՐԻ 15-Ի N212-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից անշարժ և շարժական գույք հետ վերցնելու, Հայաստանի Հանրապետության կրթության, գիտության, մշակույթի և սպորտի նախարարությանն  անշարժ գույք ամրացնելու, շարժական գույք փոխանցելու, «Սպորտի կառավարման կենտրոն» փակ բաժնետիրական ընկերությանն անժամկետ, անհատույց օգտագործման իրավունքով անշարժ և շարժական գույք  հանձնելու, Հայաստանի Հանրապետության կառավարության 2024 թվականի փետրվարի 15-ի N 212-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Որոշում) ընդունումը պայմանավորված է Երևան, Մանանդյան փ․  41 հասցեում տեղակայված անշարժ գույքի (2,89 հա հողամաս - 3658,9 քմ պետական գրանցում ստացած և 5421,5 քմ ինքնակամ շինություններ՝ մարզադաշտ և կից սպորտային համալիր 2 մարզադահլիճներով, վարչական մաս) մարզակառույցի, ինչպես նաև Հայաստանի Հանրապետության Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեում կառուցված Սիմոն Մարտիրոսյանի անվան մարզակառույցի (կադաստրային ծածկագիր՝ 04-085-0062-0002-001) և 0.12 հեկտար մակերեսով հողամասի (կադաստրային ծածկագիր՝ 04-085-0062-0002)  օգտագործման անհրաժեշտությամբ: Գույքը կօգտագործվի սպորտի զարգացմանը միտված տարբեր ծրագրերի իրականացման նպատակով: Հետագայում նախատեսվում է Կենտրոնին ամրացնել հանրապետությունում նոր կառուցվող և կառուցվելիք մարզակառույցները, այդ թվում  յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան և կառուցվելիք այլ մարզական օբյեկտներ:
Նշված մարզակառույցների տեխնիկապես պատրաստ լինելու պարագայում  Որոշման մեջ կկատարվեն համապատասխան լրացումներ և փոփոխություններ:
	Ընթացիկ վիճակը և խնդիրները
Ներկայումս չկա ուսումնամարզական կենտրոն, որը կհամակարգի  հանրապետությունում գոյություն ունեցող մարզակառույցները, հետագայում նաև կառուցվող և կառուցվելիք մարզակառույցները: Իր իսկ նշանակությամբ ամբողջովին չի օգտագործվում Մանանդյան փողոց,  41 հասցեի  մարզահամալիրը, այդ թվում մարզադաշտը և կից մարզադահլիճները: 
1. Տվյալ բնագավառում իրականացվող քաղաքականությունը 
Բնակչության առողջության ամրապնդումը, անհատի ներդաշնակ զարգացումը, աշխատունակության բարձրացումն ու երկարակեցության ապահովումը. հաշմանդամություն ունեցող անձանց համար անկախ կյանքի ապահովումը տարիքային և սոցիալական տարբեր խմբերի անձանց համար ֆիզիկական դաստիարակության անընդհատությունը և ֆիզիկական կուլտուրայով ու սպորտով զբաղվելու մատչելիությունը.
	Տարիքային և սոցիալական տարբեր խմբերի անձանց համար ֆիզիկական դաստիարակության անընդհատությունը և ֆիզիկական կուլտուրայով ու սպորտով զբաղվելու մատչելիությունը.
	Բարձրակարգ մարզիկների պատրաստումը, միջազգային մրցասպարեզներում Հայաստանի Հանրապետության հավաքական թիմերի և մարզիկների մասնակցության ապահովումը.
Պետական ծրագրի միջոցով Ֆիզիկական կուլտուրայի և սպորտի ազգային համակարգի կատարելագործումը:
4.Կարգավորման բնույթը և նպատակը
Նախագծի ընդունմամբ հնարավոր կլինի կազմակերպել և օգտագործել Երևան, Մանանդյան փ․  41 հասցեում տեղակայված անշարժ գույքը, ինչպես նաև Հայաստանի Հանրապետության Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեում կառուցված Սիմոն Մարտիրոսյանի անվան մարզակառույցը իրենց իսկ նշանակությամբ, նախատեսվում է Կենտրոնին ամրացնել հանրապետությունում նոր կառուցվող և կառուցվելիք մարզակառույցները, այդ թվում  յուրաքանչյուր մարզում նախատեսված արագ հավաքվող թեթև մետաղական կոնստրուկցիաներով մարզադահլիճները, ֆիզիկական կուլտուրայի և սպորտի ոլորտների 2023-2030 թվականների ռազմավարության նախագծով յուրաքանչյուր մարզում նախատեսված մարզահամալիրները, Լոռու մարզի Շամուտ գյուղում կառուցվելիք ըմբշամարտի մարզաբազան և կառուցվելիք այլ մարզական օբյեկտներ, որտեղ կանցկացվեն սպորտային միջոցառումներ ու հավաքներ, կիրականացվեն մարզման չափորոշիչներին համապատասխան ուսումնամարզական ծրագրեր, ինչը հնարավորություն կտա  նաև պահպանել գույքը, ինչպես նաև ձեռք բերել նոր գույք։
Նախատեսվում է Կենտրոնում պետական նշանակության միջոցառումներն իրականացնել կամ անհատույց, կամ՝ ինքնարժեքով, ինչը հնարավորություն կտա խնայել պետական միջոցները։
Բացի այդ, նախատեսվում է, որ 2025 թվականից Կենտրոնը կիրականացնի նաև սպորտային միջոցառումների կենտրոնացված կառավարումը /վարչատնտեսական համակարգումը/, ինչը հնարավորություն կտա առավել արդյունավետ տնօրինել պետական գույքն ու միջոցները։
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
6.  Ակնկալվող արդյունքը
 Երևան, Մանանդյան փ․  41 հասցեում տեղակայված անշարժ գույքը, ինչպես նաև Հայաստանի Հանրապետության Արմավիրի մարզի Արաքս համայնքի Ջրառատ գյուղի Իսահակյան փողոցի 5 հասցեում կառուցված Սիմոն Մարտիրոսյանի անվան մարզակառույցը իրենց իսկ նշանակությամբ կօգտագործվեն, կանցկացվեն սպորտային միջոցառումներ և հավաքներ:
7 Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտներում հնարավոր են ավելացումներ, որը կհաշվարկվի համաձայն  կանոնադրական կապիտալում պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման և պետության բաժնեմասից ստացվող շահութաբաժինների հաշվարկման և վճարման կարգի, իսկ Հայաստանի Հանրապետության պետական բյուջեի  ծախսերը 2024 թվականին կկազմեն մոտ 11 մլն դրամ (վեց ամսվա կտրվածքով կանխատեսվող ծախսերը կկազմեն մետ 40 մլն դրամ՝ գեներացվող սեփական կապիտալը՝ մոտ 29 մլն դրամ), 2025 թվականին՝ մոտ 67 մլն դրամ (կանխատեսվող ծախսերը կկազմեն մետ 124 մլն դրամ՝ գեներացվող սեփական կապիտալը՝ մոտ 57 մլն դրամ)՝ հաշվի առնելով նաև այն, որ 2025 թվականից Կենտրոնը կիրականացնի նաև սպորտային միջոցառումների կենտրոնացված կառավարումը։ 2024 թվականին ՀՀ պետական բյուջեից պահանջվող գումարը կտրամադրվի Նախարարության ընդհանուր հատկացումների շրջանակներոըմ վերաբաշխում կատարելու միջոցով, իսկ 2025 թվականին՝ համապատասխան գումարները կնախատեսվեն պետական բյուջեով։ Կենտրոնին անհատույց հատկացվող տարածքների վերանորոգման, ինչպես նաև անհրաժեշտ գույքի ձեռքբերման համար անհրաժեշտ գումարները նախատեսվում է տրամադրել  ՀՀ պետական բյուջեից, հանգանակել հովանավորներից, կամ էլ Կենտրոնի սեփական եկամուտներից։
8 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

